
 
Fjármála- og efnahagsráðuneytið 
Bt. Skrifstofu skattamála 
Arnarhvoli Lindargötu 
101 Reykjavík 
 

 
 

Reykjavík, 14. febrúar 2024  

 

Efni: Umsögn um áform um frumvarp til breytingu á lögum um tekjuskatt, nr. 90/2023 
(erlendar fjárfestingar í nýsköpun). Mál nr. S-26/2024.  

Viðskiptaráð hefur tekið til umsagnar ofangreind áform. Ráðið telur jákvætt að stjórnvöld 
stefni að því að einfalda regluverk þegar kemur að erlendri fjárfestingu í íslenskum 
félögum og þá einkum til að auðvelda fjármögnun í nýsköpun. 

Ísland er opið örhagkerfi og sem slíkt afar háð öðrum ríkjum um viðskipti og samskipti. 
Viðskiptaráð hefur oft vakið athygli á miklum hindrunum og skorti á erlendri fjárfestingu 
hér landi og mikilvægi þess að stjórnvöld tryggi umgjörð sem laðar að erlenda 
fjárfestingu.1 Erlend fjárfesting getur haft jákvæð áhrif og aukið samkeppni en í 
alþjóðlegum samanburði er bein erlend fjárfesting lítil hér á landi og takmarkanir mun 
meiri. Með aukinni erlendri fjárfestingu í nýsköpun yrði stuðlað að auknum 
vaxtartækifærum og verðmætasköpun hér á landi. 

Fyrirliggjandi áform geta verið mikilvægur liður í því að laða að erlenda fjárfestingu og þar 
sem þau eru ekki ítarleg vill Viðskiptaráð árétta mikilvægi þess að endanleg útfærsla styðji 
við markmið um aukið aðgengi íslenskra fyrirtækja, einkum sprotafyrirtækja að erlendu 
fjármagni. Því verður að tryggja frumvarpið leiði til þess að regluverkið verði einfaldara, 
gegnsærra og samkeppnishæft í alþjóðlegum samanburði.  

Viðskiptaráð fagnar áformunum og hvetur stjórnvöld til áframhaldandi vinnu við að draga 
úr beinum og óbeinum hindrunum í vegi erlendrar fjárfestingar hér á landi. Ráðið áskilur 
sér rétt til frekari athugasemda á síðari stigum og lýsir sig reiðubúið til samráðs um nánari 
útfærslu við vinnslu frumvarpsins. 

 

 

 

Virðingarfyllst,  

 
 

María Guðjónsdóttir 
Lögfræðingur Viðskiptaráðs Íslands 

 
1 https://www.vi.is/skodanir/hradari-vidspyrna-med-erlendri-fjarfestingu 


